
ઈશ્વર ઉવાચ -

આરાધ્ય માતશ્ચરણામ્બુજે તે બ્રહ્માદયો વિસ્તૃતકીર્તિમાપઃ   ।
અન્યે પરં વા વિભવં મુનીન્દ્રાઃ પરાં શ્રિયં ભક્તિપરેણ ચાન્યે॥ ૧॥
નમામિ દેવીં  નવચન્દ્રમૌલેર્માતઙ્ગિનીં   ચન્દ્રકલાવતંસામ્ ।
આમ્નાયપ્રાપ્તિપ્રતિપાદિતાર્થં પ્રબોધયન્તીં  પ્રિયમાદરેણ॥ ૨॥
વિનમ્રદેવાસુરમૌલિરન્તૈર્વિરાજિતન્તે   ચરણારવિન્દમ્ ।
અકૃત્રિમાણાવચસાવિશુક્લમ્પદામ્પદં શિક્ષિતનૂપુરાભ્યામ્
(ભજન્તિ યે દેવિ મહીપતીનં વ્રજન્તિ તે સમ્પદમાદરેણ)॥ ૩॥
કૃતાર્થયન્તીં  પદવીં  પદાભ્યામાસ્ફાલયન્તીઙ્કલવલ્લકીન્તામ્ ।
માતઙ્ગિનીં   સદ્ધૃદયાન્ધિનોમિ લીલાંશુકાં શુદ્ધનિતમ્બબિમ્બામ્॥ ૪॥
તાલીદલેનાર્પિતકર્ણભૂષાં   માધ્વીમદોદ્ઘૂર્ણિતનેત્રપદ્મામ્   ।
ઘનસ્તનીં  શમ્ભુવધૂન્નમામિ તડિલ્લતાકાન્તિમનર્ઘ્યભૂષામ્॥ ૫॥
ચિરેણ લક્ષ્યાન્નવલોમરાજ્યાં સ્મરામિ ભક્ત્યા જગતામધીશે ।
બલિત્રયાઢ્યન્તવ મધ્યમમ્બ નીલોત્પલાંશુશ્રિયમાવહન્તીમ્॥ ૬॥
કાન્ત્યા કટાક્ષૈઃ કમલાકરાણાઙ્કદમ્બમાલાઞ્ચિતકેશપાશામ્ ।
માતઙ્ગકન્યાં  હૃદિ ભાવયામિ ધ્યાયેયમારક્તકપોલબિમ્બામ્॥ ૭॥
બિમ્બાધરન્યસ્તલલામવશ્યમાલોલલીલાલકમાયતાક્ષમ્ ।
મન્દસ્મિતન્તે વદનં મહેશિ સ્તુત્યાનયા શઙ્કરધર્મપત્નીમ્॥ ૮॥
માતઙ્ગિનીવાગધિદેવતાન્તાં  સ્તુવન્તિ યે ભક્તિયુતા મનુષ્યાઃ ।
પરાં શ્રિયન્નિત્યમુપાશ્રયન્તિ પરત્ર કૈલાસતલે વસન્તિ॥ ૯॥
ઉદ્યદ્ભાનુમરીચિવીચિવિલસદ્વાસો વસાનાં પરાં
ગૌરીં  સઙ્ગતિપાનકર્પરકરામાનન્દકન્દોદ્ભવામ્  ।

1



માતઙ્ગીસ્તોત્રમ્  ૩

ગુઞ્જાહારચલદ્વિહારહૃદયામાપીનતુઙ્ગસ્તનીં 
મત્તસ્મેરમુખીં  નમામિ સુમુખીં  શાવાસનાંસેદુષીમ્॥ ૧૦॥

ઇતિ રુદ્રયામલે માતઙ્ગીસ્તોત્રં  સમાપ્તમ્॥

